სსიპ სოციალური მომსახურების სააგენტო
2019 – 2020 წლების სამთავრობო პროგრამის შესრულების მიმდინარეობის შესახებ

3.4 ჯანმრთელობის დაცვა
პროგრამით გათვალისწინებული მიმართულება - საყოველთაო ჯანდაცვის ეფექტურობისა და ხარისხის გაზრდის მიზნით აქტიურად დაიწყება სელექტიური კონტრაქტების სისტემის დანერგვა. გარდა ამისა, სრულად დაინერგება დაფინანსების დიაგნოზთან შეჭიდული ჯგუფების და გლობალური ბიუჯეტის მეთოდი, რაც უზრუნველყოფს პროგრამული ფინანსური რესურსების უფრო ეფექტიან გამოყენებას.
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - "საყოველთაო ჯანმრთელობის დაცვის სახელმწიფო პროგრამა" ამოქმედების დღიდან მუდმივად იხვეწება და ფართოვდება. ამჟამად მიმდინარეობს პროგრამის მონიტორინგი და ანალიზი მისი შემდგომი რეფორმირების მიზნით. შედეგების გათვალისწინებით გადაიხედება მისი მოცულობა და ადმინისტრირების საკითხები. 
ჯანმრთელობის მსოფლიო ორგანიზაციის ფინანსური და ტექნიკური დახმერებით დაიწყო მუშაობა საყოველთაო ჯანმრთელობის დაცვის სახელმწიფო პროგრამით დაფინანსებული სერვისების ანაზღაურების დიაგნოზთან შეჭიდული ჯგუფების (DRG) დანერგვაზე. DRG მეთოდი უზრუნველყოფს ერთგვაროვან დაავადებათა და სამკურნალო–დიაგნოსტიკური ღონისძიებების, მსგავსი მოცულობისა და შემადგენლობის სამკურნალოდ გამოყენებული საშუალებების დაჯგუფებას პაციენტის ასაკის, სქესის, თანმხლები დაავადებების, ჰოსპიტალიზაციის საშუალო ხანგრძლივობის, გეოგრაფიული მიდგომის გათვალისწინებით. დიაგნოზთა თითოეული ჯგუფისთვის, ფასთა ხვედრითი წონების გათვალისწინებით, დადგინდება საშუალო ღირებულება. 
პროგრამით გათვალისწინებული მიმართულება - მნიშვნელოვანი ცვლილებები გატარდება ჯანდაცვის პოლიტიკაში. პრიორიტეტული გახდება დაავადებების ადრეული დიაგნოსტიკა მათი გართულების თავიდან ასაცილებლად. სხვადასხვა პრევენციული ღონისძიებების გატარება მიზნად ისახავს ჩვენი მოსახლეობის ჯანმრთელობისა და ცხოვრების ხარისხის გაუმჯობესებას. განხორციელდება პირველადი ჯანდაცვის რეფორმის მომდევნო ეტაპი, დაიხვეწება პირველადი ჯანდაცვის სისტემის დაფინანსების მექანიზმები, გაუმჯობესდება ინფრასტრუქტურა და აღჭურვა, გაიზრდება ოჯახის ექიმის როლი და მნიშვნელობა. უახლოეს მომავალში დაიწყება ციფრული ტექნოლოგიებისა და ტელემედიცინის დანერგვის პროცესი. ეს საშუალებას მისცემს მოსახლეობას, ისარგებლოს არამხოლოდ ექიმ-სპეციალისტის მომსახურებით, არამედ ადგილზე ჩაიტაროს კვლევები. აღნიშნულის მიზანია სამედიცინო მომსახურების ხარისხის გაუმჯობესება.
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - 
პროგრამით გათვალისწინებული მიმართულება - გაგრძელდება ჯანდაცვის სპეციალიზებული მიმართულებების პროგრამული დაფინანსება, C ჰეპატიტის ელიმინაციის უპრეცედენტო პროგრამაში ჩართვის საშუალება მომავალშიც ექნება ყველა შესაბამისი საჭიროების მქონე პაციენტს; გაუმჯობესდება ფსიქიკური ჯანმრთელობის მომსახურების ხარისხი, როგორც სტაციონარულ, ისე ამბულატორიულ დონეზე. გაგრძელდება აცრების ეროვნული კალენდრით ბავშვთა იმუნიზაცია. 
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - C ჰეპატიტის მართვის სახელმწიფო პროგრამის ფარგლებში  ამ ეტაპზე პროგრამის ბენეფიციარებს ემსახურება 36 სამედიცინო დაწესებულება და ასევე საქართველოს იუსტიციის სამინისტროს სისტემაში შემავალი სახელმწიფო საქვეუწყებო დაწესებულება-სპეციალური პენიტენციური სამსახური. ერთ-ერთი უმნიშვნელოვანესი ბარიერი პაციენტებისათვის იყო ფინანსური ბარიერი. კვლევების ღირებულების ეტაპობრივი კლების მიუხედავად, მათი მხრიდან გადასახადი დიაგნოსტიკისა და მკურნალობის პროცესში ჯამურად შეადგენდა დაახლოებით 160-360 ლარს. 2019 წლის აგვისტოდან, მიღებული გადაწყვეტილებით, პაციენტის მხრიდან თანაგადახდა სრულად მოიხსნა და მკურნალობის მთელ კურსს, დიაგნოსტიკიდან მკურნალობის პროცესის ჩათვლით (უფასო მედიკამენტები, მონიტორინგის კვლევები), ფარავს სახელმწიფო. 2019 წლის 1 სექტემბრიდან  2020 წლის მაისის თვის მდგომარეობით C ჰეპატიტის  ელიმინაციის   მკურნალობის კომპონენტში ჩაერთო 9770 ბენეფიციარი. პროგრამის დაწყებიდან დღემდე, მკურნალობის კომპონენტში ჩართულია   70 000-ზე მეტი       ადამიანი. მკურნალობა დაასრულა 55000-ზე მეტმა პირმა, განკურნების მაჩვენებელი 98,6%-ია. პროგრამის მთავარი გამოწვევა 2020 წლისათვის სამიზნე მაჩვენებლების მიღწევაა, რაც  გულისხმობს C ჰეპატიტით ინფიცირებულთა 90%-ის გამოკვლევას, მათ შორის 95%-ის    მკურნალობასა და მკურნალობის შედეგად პაციენტთა 95%-ის განკურნებას.
პროგრამით გათვალისწინებული მიმართულება - მედიკამენტებზე ხელმისაწვდომობის გაზრდის მიზნით გაგრძელდება ქრონიკული დაავადებების სამკურნალო მედიკამენტებით უზრუნველყოფის პროგრამა. 
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - მედიკამენტებზე ხელმისაწვდომობის გაზრდის მიზნით 2017 წლიდან ამოქმედებულია  ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამა, რომლის  განხორციელების მექანიზმი ყოველწლიურად იხვეწებოდა და დღეის მდგომარეობით   გამარტივებულია  როგორც ბენეფიციარებისთვის მედიკამენტების მიღების პროცედურები (აღარ საჭიროებს სააგენტოში რეგისტრაციას, პირდაპირ რეცეპტის საფუძველზე შეუძლია მიმართოს აფთიაქს და მიიღოს მისი კუთვნილი მედიკამენტი), ასევე მოხსნილია თანაგადახდა. აღნიშნული პროგრამის ფარგლებში 2019 წლის 1 სექტემბრიდან 2020 წლის 1 მაისამდე პერიოდში ისარგებლა 103 106 პირმა, მათ შორის 65 953 იყო საპენსიო ასაკის.
პროგრამით გათვალისწინებული მიმართულება - საქართველოს მასშტაბით მოხდება ელექტრონული ჯანდაცვის სისტემაზე გადასვლა. შეიქმნება პაციენტის ელექტრონული ბარათი, რომელზეც აისახება პაციენტის ჯანმრთელობასთან დაკავშირებული ყველა მნიშვნელოვანი ინფორმაცია. 
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - 
ფსიქიკური ჯანმრთელობის სახელმწიფო პროგრამა ერთ-ერთი უმთავრესი პრიორიტეტია. ამას ადასტურებს ყოველწლიურად ფსიქიკური ჯანმრთელობის პროგრამის მზარდი ბიუჯეტი, 2019 წელთან შედარებით 2020 წლის ბიუჯეტი გაიზარდა 3 500 000 ლარით (2019 წელი -  24 000 000 ლარი;  2020 წელის - 27 500 000 ლარი), ფსიქიკური ჯანმრთელობის სახელმწიფო პროგრამას მიმდინარე წელს კვლავ დაემატა მობილური გუნდების რაოდენობა მძიმე ფსიქიკური აშლილობის მქონე პირებისთვის, რომლებიც ხშირად ან ხანგრძლივი დროით თავსდებიან სტაციონარში, ხოლო სტაციონარიდან გაწერის შემდეგ სულ მცირე ბოლო სამი თვის განმავლობაში არ, ან ვერ აკითხავენ ამბულატორიულ დაწესებულებას. 2019 წელს „თემზე დაფუძნებული მობილური გუნდის მომსახურება მძიმე ფსიქიკური აშლილობის მქონე პირებისთვის“ კომპონენტის ბიუჯეტი შეადგენდა 1 718 200 ლარს, ხოლო 2020 წელს განისაზღვრა - 2 450 000 ლარით. გაიზარდა ასევე სათემო ამბულატორიული მომსახურებისა და ფსიქიატრიული სტაციონარული მომსახურების ბიუჯეტიც. „ფსიქიკური ჯანმრთელობის“ სახელმწიფო პროგრამის ფარგლებში 2019 წლის სექტემბრიდან 2020 წლის მარტის ჩათვლით ისარგებლა სულ 23 146 პირმა.

3.4 სოციალური დაცვა
ფულადი სოციალური დახმარება (საარსებო შემწეობა)
პროგრამით გათვალისწინებული მიმართულება - მთავრობა გააგრძელებს მიზნობრივ სოციალურ პროგრამებს მოწყვლადი ჯგუფების მატერიალური მდგომარეობის შესამსუბუქებლად. ადგილობრივი ხელისუფლების ჩართულობით განხორციელდება აღნიშნული პროგრამების მიზნობრიობის გაუმჯობესება და არსებული რესურსების უფრო სამართლიანი გადანაწილება. ამ პროცესში შემოღებულ იქნება სოციალურად დაუცველი ოჯახების შრომისუნარიანი წევრების დასაქმების წახალისებისა და ხელშეწყობის მექანიზმები.
[bookmark: _GoBack]სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - 2019 წელიდან, ოჯახებს რომლებსაც   შემოსავლების სამსახურის მონაცემების მიხედვით დაუფიქსირდებათ ხელფასი, რომლის ოდენობას (საშუალოდ ბოლო 4 თვეში ოჯახის ერთ წევრზე გაანგარიშებული) და  „ოჯახის დეკლარაციის“ შესაბამის გრაფაში − „ხელფასი (ყველა სხვა სახის ანაზღაურების ჩათვლით)“ დაფიქსირებულ (საშუალოდ ოჯახის ერთ წევრზე გაანგარიშებული) ოდენობას  შორის სხვაობა არ აღემატება 175 ლარს, სოციალურ-ეკონომიკური მდგომარეობის გადამოწმებისა და მონაცემთა ბაზაში რეგისტრაციის შეწყვეტის გარეშე უნარჩუნდება რეგისტრაცია მონაცემთა ბაზაში მინიჭებული სარეიტინგო ქულით და უწყვეტად უგრძელდება საარსებო შემწეობის ჩარიცხვა.

სახელმწიფო პენსია
პროგრამით გათვალისწინებული მიმართულება - 2020 წელს განხორციელდება პენსიების ზრდა და დაინერგება საკანონმდებლო მექანიზმები, რომლებიც მომავალში ყოველწლიურად უზრუნველყოფს საპენსიო გასაცემლების ზრდას.
სააგენტოს მიერ შესრულებული სამუშაო პროგრამით გათვალისწინებულ მიმართულებასთან დაკავშირებით - 2020 წლის იანვრიდან ასაკით პნესია გაიზარდა 20 ლარის ოდენობით, 200 ლარიდან გაიზარდა 220 ლარამდე.

